
I danysgrifio neu gofrestru ar gyfer treial am ddim, ewch i

Gwneud y gorau o’r llyfr hwn


Croeso i Werslyfr TGAU Gwyddoniaeth Gymhwysol CBAC. 

Mae’r llyfr hwn yn ymdrin â holl gynnwys yr haen Sylfaenol a’r haen Uwch ar gyfer manylebau 2016 TGAU Gwyddoniaeth Gymhwysol Gradd Unigol a Dwyradd CBAC. 

Mae’r nodweddion canlynol wedi eu cynnwys er mwyn eich helpu chi i wneud y gorau o’r llyfr hwn.

Termau allweddol

Mae geiriau a chysyniadau pwysig wedi’u hamlygu yn y testun a’u hesbonio’n glir i chi ar ymyl y dudalen.

Mae’r gweithgareddau hyn fel arfer yn ymwneud â defnyddio data ail law na allech chi eu cael mewn labordy ysgol, ynghyd â chwestiynau a fydd yn profi eich sgiliau ymholi gwyddonol.

Mae’r cwestiynau byr hyn, sydd i’w gweld trwy bob pennod, yn rhoi cyfle i chi i wirio eich dealltwriaeth wrth i chi weithio drwy destun.

[image: ] Pwynt trafod

Gallech chi ateb y cwestiynau hyn ar eich pen eich hun, ond byddech chi hefyd yn elwa o’u trafod nhw gyda’ch athro neu gyda disgyblion eraill yn eich dosbarth. Mewn achosion fel hyn, mae yna amrywiaeth barn fel arfer neu sawl ateb posibl i’w harchwilio.

Mae’r rhan fwyaf o gynnwys y llyfr hwn yn addas i bob disgybl. Er hyn, dim ond disgyblion sy’n dilyn cwrs TGAU Gwyddoniaeth Gymhwysol: Dwyradd CBAC ddylai astudio rhai penodau. Mae’r cynnwys hwn wedi’i farcio’n glir â llinell werdd ar y tudalennau. Does dim angen i ddisgyblion sy’n dilyn cwrs TGAU Gwyddoniaeth Gymhwysol: Gradd Unigol CBAC astudio’r tudalennau hyn.

Dydy’r blychau hyn ddim yn rhoi arweiniad ymarferol llawn; byddwch chi’n cwblhau tasgau ymarferol yn y dosbarth dan gyfarwyddyd eich athro. Bydd y gweithgareddau hyn yn helpu i atgyfnerthu eich dysgu ac i brofi eich dealltwriaeth o sgiliau ymarferol. Bydd cwblhau’r rhain yn eich helpu chi i baratoi ar gyfer cwestiynau ar waith ymarferol sy’n codi yn yr arholiad

▶  Cwestiynau enghreifftiol

Mae cwestiynau enghreifftiol ar ddiwedd pob pennod. Mae’r rhain yn dilyn arddull y gwahanol fathau o gwestiynau y gallech chi eu gweld yn eich arholiad ac mae marciau wedi eu rhoi i bob rhan.

Mae hwn yn rhoi trosolwg o bopeth rydych chi wedi ei astudio mewn pennod ac mae’n adnodd defnyddiol er mwyn gwirio eich cynnydd ac ar gyfer adolygu. 

Mae rhywfaint o’r deunydd yn y llyfr hwn yn ofynnol i ddisgyblion sy’n sefyll arholiad yr haen Uwch yn unig. Mae’r cynnwys hwn wedi’i farcio’n glir ag [image: ].

[image: ] Enghraifft wedi ei datrys

Enghreifftiau o gwestiynau a chyfrifiadau sy’n cynnwys gwaith cyfrifo llawn ac atebion sampl.

[image: ] Gwaith ymarferol penodol

Mae gwaith ymarferol penodol CBAC wedi’i amlygu’n glir. Dydy’r blychau hyn ddim yn rhoi arweiniad ymarferol llawn; byddwch chi’n cwblhau tasgau ymarferol penodol yn y dosbarth dan gyfarwyddyd eich athro. Bydd y gweithgareddau hyn yn helpu i atgyfnerthu eich dysgu ac i brofi eich dealltwriaeth o sgiliau ymarferol. Bydd cwblhau’r rhain yn eich helpu chi i baratoi ar gyfer cwestiynau ar waith ymarferol sy’n codi yn yr arholiad.

Atebion 

Mae atebion holl gwestiynau a gweithgareddau’r llyfr hwn i’w cael ar y wefan hon: www.hoddereducation.co.uk/cbacgwyddoniaethgymhwysol

Er y gwnaed pob ymdrech i gysylltu â phob daliwr hawlfraint, os oes rhai wedi’u hepgor ar ddamwain, bydd y Cyhoeddwr yn hapus i wneud y trefniadau gofynnol cyn gynted â phosibl. 








1    Y gell a resbiradaeth


Celloedd yw ‘uned’ sylfaenol pob peth byw. Cafodd celloedd eu gweld trwy ficrosgop am y tro cyntaf a’u disgrifio gan Robert Hooke (1635–1703) yn 1665.

Er bod gan bob cell nodweddion sy’n gyffredin, mae yna wahaniaethau hefyd. Mae rhai o’r gwahaniaethau hyn yn caniatáu i wyddonwyr i ddosbarthu celloedd, naill ai fel celloedd anifeiliaid neu fel celloedd planhigion.


▶ Celloedd planhigion a chelloedd anifeiliaid

Mae pob cell (mewn planhigion ac mewn anifeiliaid) yn rhannu rhai nodweddion cyffredin:


	▶  cytoplasm – ‘jeli byw’ lle mae’r rhan fwyaf o adweithiau cemegol y gell yn digwydd


	▶  cellbilen – yn amgylchynu’r cytoplasm ac yn rheoli beth sy’n mynd i mewn ac allan o’r gell


	▶  cnewyllyn – yn cynnwys DNA, y cemegyn sy’n rheoli gweithgareddau’r gell.




Mae celloedd planhigion yn wahanol i gelloedd anifeiliaid, gan fod ganddyn nhw rai nodweddion ychwanegol:


	▶  cellfur – wedi’i wneud o gellwlos, ac yn amgylchynu pob cell planhigyn


	▶  gwagolyn canolog – gofod mawr, parhaol wedi’i lenwi â chellnodd hylifol


	▶  cloroplastau – mae’r rhain yn amsugno’r golau sydd ei angen ar blanhigion i wneud eu bwyd drwy gyfrwng ffotosynthesis ac i’w cael mewn celloedd planhigion, ond byth mewn celloedd anifeiliaid.




Mae Ffigur 1.1 yn dangos enghraifft o gell planhigyn ac enghraifft o gell anifail, a’r gwahaniaethau rhyngddynt.

Ffigur 1.1 Cell anifail (chwith) a chell planhigyn (de), yn dangos y gwahaniaethau mewn adeiledd 




Mae Tabl 1.1 yn crynhoi’r wybodaeth y mae angen i chi ei gwybod am adeiledd celloedd. 

Tabl 1.1 Crynodeb o adeiledd celloedd









	
Organyn


	
Ble mae i’w gael


	
Swyddogaeth 







	
Cnewyllyn


	
Pob cell


	
Yn cynnwys DNA, sy’n rheoli gweithgareddau’r gell





	
Cellbilen


	
Pob cell


	
Yn rheoli beth sy’n mynd i mewn ac allan o’r gell





	
Cytoplasm


	
Pob cell


	
Hwn sy’n ffurfio rhan fwyaf y gell a lle mae’r mwyafrif o adweithiau cemegol yn digwydd





	
Cloroplastau


	
Rhai celloedd planhigion


	
Yn amsugno golau ar gyfer ffotosynthesis





	
Cellfur


	
Celloedd planhigion


	
Yn cynnal y gell





	
Gwagolyn


	
Celloedd planhigion


	
Mae wedi’i lenwi â hydoddiant o faetholion gan gynnwys glwcos, asidau amino a halwynau







Arbenigaeth celloedd

Roedd yr organebau byw cyntaf yn gelloedd unigol oedd yn cyflawni holl weithgareddau bywyd. Dros amser, trodd organebau yn amlgellog, ac roedd celloedd yn arbenigo ar gyfer swyddogaethau penodol (Ffigur 1.2). Mae hyn yn golygu bod rhai celloedd yn edrych yn wahanol iawn i’r enghreifftiau yn Ffigur 1.1.


Term allweddol

Amlgellog Yn cynnwys mwy nag un gell.

Ffigur 1.2 Celloedd arbenigol





▶ Lefelau trefniadaeth

Wrth i anifail neu blanhigyn ddatblygu, caiff y celloedd tebyg eu trefnu mewn grwpiau o’r enw meinweoedd. Mae gwahanol feinweoedd yn grwpio gyda’i gilydd i ffurfio organau, ac mae gan rai organau swyddogaethau cysylltiedig mewn systemau organau. Mae Tabl 1.2 yn dangos diffiniadau ac enghreifftiau o’r lefelau trefniadaeth gwahanol. Organeb yw’r term gwyddonol am unrhyw beth byw – nid dim ond pethau sy’n cynnwys organau.

Tabl 1.2 Lefelau trefniadaeth yn adeiledd pethau byw









	
Lefel trefniadaeth


	
Diffiniad


	
Enghreifftiau







	
Meinwe


	
Grŵp o gelloedd tebyg â swyddogaethau tebyg


	
Asgwrn, cyhyr, gwaed, sylem, epidermis





	
Organ


	
Casgliad o ddwy neu fwy o feinweoedd â swyddogaethau penodol


	
Aren (arennau), ymennydd, calon, deilen, blodyn





	
System organau


	
Casgliad o sawl organ sy’n gweithio gyda’i gilydd


	
Systemau treulio, nerfol, resbiradol, cyffion a gwreiddiau








[image: ] Profwch eich hun


	1  Nodwch dair nodwedd sydd i’w cael yng nghelloedd anifeiliaid ac yng nghelloedd planhigion. 


	2  Nodwch dair nodwedd sydd i’w cael yng nghelloedd planhigion ond nid yng nghelloedd anifeiliaid.


	3  Beth yw swyddogaeth y cellfur mewn celloedd planhigion?


	4  Awgrymwch reswm pam nad oes cloroplastau mewn rhai celloedd planhigion. 


	5  Ar ba lefel trefniadaeth (cell, meinwe, neu organ) mae’r galon?







▶ Symudiad i mewn ac allan o gelloedd

Er mwyn mynd i mewn i gelloedd ac allan ohonynt, rhaid i sylweddau fynd drwy’r gellbilen. Mae’r gellbilen yn athraidd ddetholus, sy’n golygu ei bod yn gadael i rai moleciwlau fynd drwyddi ond yn atal rhai eraill. Yn gyffredinol, dydy moleciwlau mawr ddim yn gallu mynd drwy’r bilen, ond mae moleciwlau llai yn gallu gwneud hynny. Mae nifer o ffactorau yn penderfynu a ydyn nhw’n mynd drwy’r bilen, i ba gyfeiriad maen nhw’n symud, a pha mor gyflym. Mae sylweddau yn defnyddio dwy broses i symud drwy bilenni: 


	▶  trylediad – gronynnau’n ‘drifftio’ drwy’r bilen


	▶  cludiant actif – gronynnau’n cael eu ‘pwmpio’ yn actif drwy’r bilen i gyfeiriad penodol.




Dydy’r rhain ddim yn ddiffiniadau llawn. Byddwch chi’n dysgu am y prosesau hyn yn fwy manwl yn nes ymlaen.


▶ Trylediad

Trylediad yw gwasgariad gronynnau o ardal â chrynodiad uwch i ardal â chrynodiad is, o ganlyniad i symud ar hap. Rydyn ni’n dweud bod y gronynnau’n symud i lawr graddiant crynodiad (Ffigur 1.3).

[image: ]
Ffigur 1.3 Graddiant crynodiad




Mae trylediad yn broses naturiol sy’n digwydd oherwydd bod pob gronyn yn symud drwy’r amser. Rydyn ni’n galw’r broses yn oddefol, gan nad oes angen egni er mwyn iddo ddigwydd. Mae’r gronynnau’n symud ar hap. Mae’r gronynnau’n symud i bob cyfeiriad, ond mae’r symudiad cyffredinol (net) bob amser o ardal â chrynodiad uchel i ardal â chrynodiad isel. 

Dau o’r sylweddau pwysicaf sy’n tryledu i mewn ac allan o gelloedd yw ocsigen, sy’n angenrheidiol ar gyfer resbiradaeth, a charbon deuocsid, sy’n un o gynhyrchion gwastraff y broses honno. Mae’n bosibl cynyddu buanedd trylediad drwy gynyddu’r tymheredd, gan fod hynny’n gwneud i’r gronynnau i symud yn gyflymach, neu drwy gynyddu’r graddiant crynodiad.


Term allweddol

Graddiant crynodiad Y gwahaniaeth rhwng dau grynodiad.




[image: ] Gwaith ymarferol

Sut mae’r gellbilen yn effeithio ar drylediad?

Mae moleciwlau bach yn gallu mynd drwy’r gellbilen, ond dydy moleciwlau mawr ddim yn gallu gwneud hynny. Yn yr arbrawf hwn, byddwch chi’n defnyddio startsh (moleciwl mawr), ïodin (moleciwl bach) a thiwbin Visking, sef pilen artiffisial. Mae ganddo dyllau microsgopig sy’n gadael moleciwlau bach yn unig drwyddynt. Mae ïodin yn staenio startsh yn ddu–las.

Y dull


	1  Cydosod y cyfarpar fel sydd i’w weld yn Ffigur 1.4. Llenwi’r tiwbin Visking â hydoddiant startsh gan ddefnyddio’r bibed ddiferu, gan ofalu nad oes startsh wedi diferu i lawr ochr allanol y tiwbin.


	2  Rhoi’r tiwb berwi mewn rhesel tiwbiau profi a’i adael am tua 10 munud.


	3  Arsylwi ar y canlyniad.




Cwestiynau


	1  Ydy’r startsh wedi gadael y tiwbin Visking? Sut rydych chi’n gwybod? 


	2  Ydy’r ïodin wedi mynd i mewn i’r tiwbin Visking? Sut rydych chi’n gwybod?


	3  Rhowch esboniad llawn o’r canlyniadau hyn.

Ffigur 1.4 Cyfarpar ar gyfer arbrawf yn ymchwilio i sut mae pilen yn effeithio ar drylediad







▶ Cludiant actif

[image: ]

Mae trylediad yn cludo sylweddau i lawr graddiant crynodiad. Weithiau, mae angen i gelloedd symud gronynnau i mewn i’r cytoplasm neu allan ohono yn erbyn graddiant crynodiad, o ardal â chrynodiad is i ardal â chrynodiad uwch. Dydy trylediad ddim yn gallu gwneud hyn. I symud y gronynnau, rhaid i’r gell ddefnyddio egni i ‘bwmpio’ y gronynnau yn erbyn y graddiant crynodiad. Gan fod angen egni ar y math hwn o gludo, rydyn ni’n ei alw’n gludiant actif.

	  6  Mae trylediad yn broses oddefol. Beth yw ystyr y term goddefol?


	  7  Beth yw graddiant crynodiad?


	  8  Pam mae moleciwlau siwgr yn gallu mynd drwy’r gellbilen, ond nid yw’r moleciwlau startsh yn gallu mynd drwyddi?


	  9  Pam mae’n bwysig defnyddio’r term symudiad net wrth ddisgrifio trylediad?

	10  Pam mae angen cludiant actif mewn celloedd?







▶ Resbiradaeth aerobig

Mae angen egni ar bob cell. Caiff hwn ei gynhyrchu drwy ddadelfennu (torri i lawr) moleciwlau bwyd, sy’n storio egni cemegol. Resbiradaeth yw’r broses sy’n torri’r bwyd i lawr ac yn rhyddhau’r egni i’w ddefnyddio. Os yw cell yn stopio resbiradu, mae’n marw. Mae angen llawer o brosesau eraill er mwyn cynnal bywyd, ond rhaid i resbiradaeth barhau drwy gydol bywyd yr organeb.

Y moleciwl bwyd sy’n cael ei resbiradu fel arfer yw glwcos (er ei bod hi’n bosibl defnyddio rhai eraill). Mae’r rhan fwyaf o resbiradaeth yn aerobig sy’n golygu bod y broses yn defnyddio ocsigen. Mae’n cynhyrchu carbon deuocsid a dŵr fel defnyddiau gwastraff. 

Yr hafaliad geiriau ar gyfer resbiradaeth aerobig yw:

Dim ond crynodeb syml o’r broses yw’r hafaliad hwn. Mae resbiradaeth aerobig yn gyfres o adweithiau cemegol, wedi’u rheoli gan ensymau. Mae nifer o wahanol ffactorau, gan gynnwys tymheredd a pH, yn effeithio ar gyfradd resbiradaeth mewn cell. 


Term allweddol

Ensym Moleciwl biolegol sy’n gweithredu fel catalydd, gan gyflymu adwaith cemegol ond heb gymryd rhan ynddo. 




▶ Resbiradaeth anaerobig

Weithiau, fydd dim cyflenwad ocsigen ar gael i gelloedd. Mae rhai organebau’n byw mewn mannau anaerobig (heb ocsigen) neu lle mae lefelau ocsigen yn isel dros ben. Mewn bodau dynol a mamolion eraill, mae lefelau ocsigen mewn meinweoedd penodol yn gallu mynd yn isel iawn (er enghraifft, mewn meinwe cyhyrau yn ystod ymarfer corff egnïol), ac eto mae’r celloedd hyn yn goroesi.

Maen nhw’n goroesi oherwydd eu bod nhw’n gallu resbiradu’n anaerobig. Hyd yn oed heb ocsigen, mae rhai celloedd yn gallu torri glwcos i lawr yn rhannol a rhyddhau rhywfaint o’r egni ohono.

Mewn resbiradaeth anaerobig mewn anifeiliaid, mae glwcos yn cael ei dorri i lawr i roi asid lactig (sydd weithiau’n cael ei alw’n lactad) ac mae’r hafaliad geiriau’n syml:

Mae resbiradaeth anaerobig yn llawer llai effeithlon na resbiradaeth aerobig, oherwydd dydy’r glwcos ddim yn cael ei dorri i lawr yn llawn ac mae llawer llai o egni’n cael ei ryddhau o bob moleciwl glwcos sy’n cael ei ddefnyddio. Am y rheswm hwn, mae celloedd anifeiliaid yn resbiradu’n aerobig pryd bynnag maen nhw’n gallu gwneud hynny, a dim ond pan mae ocsigen yn brin maen nhw’n defnyddio resbiradaeth anaerobig .

Dyled ocsigen

Os ydych chi’n rhedeg yn gyflym, rydych chi’n mynd yn fyr eich anadl. Pan fyddwch chi’n stopio, byddwch chi’n anadlu’n gyflymach ac yn ddyfnach nes i chi ad-dalu eich ‘dyled ocsigen’. Yn ystod ymarfer corff egnïol, dydy eich anadlu ddim yn gallu cyflenwi’r holl ocsigen sydd ei angen ar eich cyhyrau, ac felly maen nhw’n troi at resbiradaeth anaerobig. O ganlyniad, mae asid lactig yn cronni. Mae’n gallu achosi poen i’ch cyhyrau, ac mae cryn dipyn o egni’n dal i fod wedi’i gloi ynddo (cofiwch nad yw glwcos yn torri i lawr yn llwyr mewn resbiradaeth anaerobig). Mae ocsigen yn torri asid lactig i lawr ac yn rhyddhau’r egni sydd ar ôl. Felly, pan fyddwch chi’n gorffen yr ymarfer, bydd eich corff yn parhau i anadlu’n gyflymach ac yn ddyfnach i ddarparu ocsigen ychwanegol i dorri’r asid lactig i lawr. I bob pwrpas, rydych chi’n mewnanadlu’r ocsigen roeddech chi ei angen (ond yn methu ei gael) yn ystod yr ymarfer. Rydych chi wedi cronni dyled ocsigen, sydd yna’n cael ei thalu’n ôl.


[image: ]  Profwch eich hun


	11  Pam bydd cell yn marw os yw hi’n stopio resbiradu?


	12  Pa fath o resbiradaeth sy’n defnyddio ocsigen?


	13  Pam nad yw cyhyrau dynol yn gallu defnyddio resbiradaeth anaerobig am gyfnod hir?


	14  Pam mae pobl yn anadlu’n ddyfnach ac yn gyflymach ar ôl ymarfer corff dwys? 







[image: ] Gwaith ymarferol penodol

Ymchwiliad i’r ffactorau sy’n effeithio ar gyfradd resbiradu

Mae disgyblion yn ymchwilio i effaith glwcos ar gyfradd resbiradu mewn burum, sy’n ffwng microsgopaidd. Mae resbiradaeth yn cynhyrchu swigod carbon deuocsid.

Y dull


	1  Mesur 10 cm3 o ddaliant burum a’i roi yn y tiwb berwi.


	2  Ychwanegu 10 cm3 o hydoddiant glwcos 2%.


	3  Troi â rhoden droi.


	4  Ychwanegu ambell ddiferyn o olew ar ben yr hylif gan ddefnyddio pibed. Dylai ffurfio haen dros yr arwyneb.


	5  Cydosod y cyfarpar fel sydd i’w weld yn Ffigur 1.5.


	6  Dechrau’r stopwatsh wrth i’r swigen gyntaf ymddangos, ac yna cyfrif cyfanswm nifer y swigod sy’n cael eu cynhyrchu mewn 2 funud.


	7  Ailadrodd camau 1–6 gyda hydoddiant glwcos 4, 6, 8 a 10%.


	8  Plotio graff llinell o grynodiad y glwcos yn erbyn nifer y swigod bob 2 funud.




Dadansoddi’r canlyniadau


	1  Beth yw eich casgliadau am effaith glwcos ar gyfradd resbiradu?


	2  Esboniwch pam mae’r dull hwn yn brawf teg.


	3  Esboniwch sut byddech chi’n amrywio’r dull hwn i brofi am effaith tymheredd ar resbiradaeth, yn hytrach na chrynodiad glwcos.

Ffigur 1.5 Cydosod yr arbrawf







[image: ] Crynodeb o’r bennod


	●  Mae’r rhannau canlynol i’w gweld yng nghelloedd anifeiliaid a phlanhigion: cellbilen, cytoplasm, cnewyllyn; yn ogystal, mae cellfur, gwagolyn ac weithiau cloroplastau yng nghelloedd planhigion.


	●  Mae celloedd yn gwahaniaethu mewn organebau amlgellog i droi’n gelloedd arbenigol sydd wedi addasu ar gyfer swyddogaethau penodol.


	●  Grwpiau o gelloedd tebyg sydd â swyddogaeth debyg yw meinweoedd; gall organau gynnwys nifer o feinweoedd sy’n cyflawni swyddogaethau penodol.


	●  Trylediad yw symudiad goddefol sylweddau i lawr graddiant crynodiad.


	●  Mae’r gellbilen yn ffurfio rhwystr athraidd ddetholus, sy’n caniatáu i rai sylweddau’n unig basio drwyddi drwy gyfrwng trylediad, sef ocsigen a charbon deuocsid yn bennaf.


	●  Gallwn ni ddefnyddio tiwbin Visking fel model o gellbilen.

	●  Mae cludiant actif yn broses actif sy’n galluogi sylweddau i fynd i mewn i gelloedd yn erbyn graddiant crynodiad.


	●  Mae resbiradaeth aerobig yn gyfres o adweithiau sy’n cael eu rheoli gan ensymau, ac sy’n digwydd mewn celloedd pan mae ocsigen ar gael.


	●  Mae resbiradaeth aerobig yn defnyddio glwcos ac ocsigen i ryddhau egni, ac mae’n cynhyrchu carbon deuocsid a dŵr.


	●  Bydd resbiradaeth anaerobig yn digwydd os nad oes ocsigen ar gael. Mewn anifeiliaid, caiff glwcos ei dorri i lawr i asid lactig/lactad. 


	●  Yn ystod ymarfer corff egnïol, mae resbiradaeth anaerobig mewn cyhyrau yn cynhyrchu dyled ocsigen, sy’n cael ei had-dalu ar ôl yr ymarfer drwy anadlu’n gyflymach ac yn ddyfnach nag arfer.


	●  Mae resbiradaeth anaerobig yn llai effeithlon na resbiradaeth aerobig.













2    Cael y defnyddiau ar gyfer resbiradaeth



▶ Y system resbiradol

Swyddogaeth y system resbiradol yw tynnu ocsigen o’r aer a’i symud i’r gwaed, lle gall deithio i’r holl gelloedd yn y corff. Mae’r system resbiradol hefyd yn cael gwared â charbon deuocsid, sy’n un o gynhyrchion gwastraff resbiradaeth. 


▶ Adeiledd y system resbiradol 

Mae Ffigur 2.1 yn dangos system resbiradol bod dynol.

Ffigur 2.1 System resbiradol bodau dynol




Mae aer yn mynd i mewn i’r corff drwy’r trwyn a’r geg. Mae’n mynd i’r ysgyfaint drwy’r tracea, sy’n rhannu’n ddau froncws (lluosog: bronci), gydag un yn mynd i bob ysgyfant. Mae’r ddau froncws yn rhannu’n nifer o diwbiau llai, y bronciolynnau, sy’n gorffen mewn clwstwr o alfeoli (unigol: alfeolws) (Ffigur 2.2). Dim ond yn yr alfeoli y mae nwyon yn cael eu cyfnewid – mae carbon deuocsid yn mynd allan o’r gwaed, ac mae ocsigen yn mynd i mewn. Mae’r asennau’n amddiffyn y system resbiradol. Rydyn ni’n enchwythu ac yn dadchwythu’r ysgyfaint gan ddefnyddio’r cyhyrau rhyngasennol a’r llengig.

Ffigur 2.2 Trawstoriad microsgop drwy feinwe ysgyfant. Mae’r ysgyfaint yn debyg i sbwng ac wedi’u gwneud o aer yn bennaf





▶ Sut caiff aer ei anadlu i mewn ac allan

Pan mae’r ysgyfaint yn ehangu, maen nhw’n sugno aer i mewn; pan maen nhw’n cyfangu, maen nhw’n gwthio aer allan eto. Er eu bod nhw’n elastig (sbringar), dydy’r ysgyfaint ddim yn gyhyrog, felly dydyn nhw ddim yn gallu symud ar eu pen eu hunain. Mae mecanwaith anadlu yn dibynnu ar y llengig (llen o gyhyr o dan y cawell asennau) ac ar y cawell asennau ei hun, sy’n cael ei symud gan y cyhyrau rhyngasennol rhwng yr asennau. 


	▶  Pan fyddwn ni’n anadlu allan, mae’r cyhyrau rhyngasennol yn symud y cawell asennau i lawr ac i mewn, ac mae’r llengig yn symud i fyny. Mae hyn yn lleihau cyfaint y thoracs ac yn gwasgu ar yr ysgyfaint, fel bod yr aer sydd ynddyn nhw’n cael ei ‘wthio’ allan.


	▶  Mae anadlu i mewn yn broses sy’n groes i hyn. Caiff y cawell asennau ei symud i fyny ac allan, ac mae’r llengig yn mynd yn wastad. Mae hyn yn cynyddu cyfaint y thoracs, a bydd yr ysgyfaint, gan eu bod nhw’n elastig, yn ehangu’n naturiol. Mae ehangu’r ysgyfaint yn sugno aer i mewn drwy’r tracea.




Mae symudiad aer i mewn ac allan o’r ysgyfaint yn ganlyniad i’r gwahaniaethau mewn gwasgedd rhwng yr aer sydd y tu mewn i’r ysgyfaint a’r aer sydd y tu allan. Mae nwyon yn symud o ardaloedd o wasgedd uwch i ardaloedd o wasgedd is. Mae’r mecanwaith anadlu yn creu gwasgedd y tu mewn i’r ysgyfaint sy’n is na’r aer y tu allan wrth anadlu i mewn, a gwasgedd sy’n uwch na’r aer y tu allan wrth anadlu allan.

Mae crynodeb o’r mecanwaith anadlu yn Ffigur 2.3. Yn ystod mewnanadliad (anadlu i mewn), mae’r cyhyrau rhyngasennol a’r llengig yn cyfangu, ac yn ystod allanadliad (anadlu allan) mae’r holl gyhyrau’n llaesu.

Ffigur 2.3 Mecanwaith anadlu i mewn ac allan




Mae elastigedd yr ysgyfaint yn helpu wrth i ni allanadlu. Pan nad ydyn nhw’n cael eu hestyn gan aer yn llifo i mewn, maen nhw’n adlamu’n naturiol i helpu i wthio aer allan. 

Mae Ffigur 2.4 yn dangos sut gallwn ni fodelu’r mecanwaith resbiradol a’r system resbiradol. Mae’r balwnau yn cynrychioli’r ysgyfaint, y glochen yn cynrychioli’r cawell asennau, a’r llen rwber yn cynrychioli’r llengig. 

Ffigur 2.4 Model clochen o’r system resbiradol




Y gwahaniaethau rhwng aer sy’n cael ei fewnanadlu ac aer sy’n cael ei allanadlu

Nid yw’n wir dweud ein bod ni’n anadlu ocsigen i mewn ac yn anadlu carbon deuocsid allan. Rydyn ni’n anadlu aer i mewn ac allan, ond mae cyfansoddiad yr aer hwnnw yn newid. Mae Tabl 2.1 yn rhoi’r ffigurau bras.

Tabl 2.1 Cyfansoddiad bras aer sy’n cael ei fewnanadlu a’i allanadlu









	
Nwy


	
% mewn aer mewnanadlu


	
% mewn aer allanadlu







	
Ocsigen


	
21


	
16





	
Carbon deuocsid


	
0.04


	
4





	
Nitrogen


	
79


	
79







Sylwch fod hyd yn oed aer sy’n cael ei allanadlu yn cynnwys cryn dipyn o ocsigen, ond mae’r canran yn is na’r hyn sydd mewn aer sy’n cael ei fewnanadlu, oherwydd bod rhywfaint o ocsigen wedi cael ei amsugno yn yr alfeoli ac mae carbon deuocsid wedi cymryd ei le. Mae canran y nitrogen yn aros yr un peth gan nad yw’r corff yn defnyddio’r nwy hwnnw. 

Yn ogystal, mae’r aer sy’n cael ei allanadlu yn cynnwys mwy o anwedd dŵr nag aer sy’n cael ei fewnanadlu, gan fod arwynebau’r alfeoli yn llaith ac mae’r aer yn amsugno rhywfaint o anwedd dŵr yn yr alfeoli. Gan fod tymheredd mewnol y corff, sef 37 °C (fel arfer) yn uwch na thymheredd yr aer o’i amgylch, mae’r aer sy’n cael ei allanadlu hefyd yn tueddu i fod yn gynhesach na’r aer sy’n cael ei fewnanadlu.


[image: ] Profwch eich hun


	1  Beth yw enw’r tiwbiau sy’n arwain o’r tracea i’r ysgyfaint?


	2  Ble mae cyfnewid nwyon yn digwydd yn y system resbiradol?


	3  Disgrifiwch symudiad y cawell asennau a’r llengig yn ystod mewnanadliad.


	4  Yn y system resbiradol, mae ocsigen yn cael ei gyfnewid am garbon deuocsid. O ble mae’r carbon deuocsid hwn yn dod?


	5  Pam mae mwy o anwedd dŵr mewn aer allanadledig nag mewn aer mewnanadledig?







▶ Treulio

Mae bodau dynol a phob anifail arall yn cael eu hegni o fwyd. Mae bwyd yn mynd i mewn i’r coludd, sef tiwb sy’n mynd drwy’r corff. Er mwyn bod o werth, rhaid i’r bwyd symud allan o’r coludd ac i mewn i system y gwaed, sydd yna’n mynd ag ef i bob rhan o’r corff. Rhaid i’r bwyd rydyn ni’n ei fwyta gael ei newid mewn dwy ffordd er mwyn iddo allu mynd o’r coludd ac i mewn i’r system waed. 


	1  Rhaid i’r moleciwlau mawr yn y bwyd gael eu torri i lawr i greu moleciwlau bach, sy’n gallu cael eu hamsugno drwy fur y coludd. 


	2  Rhaid troi’r moleciwlau anhydawdd yn y bwyd yn rhai sy’n hydawdd mewn dŵr, fel eu bod nhw’n gallu hydoddi yn y gwaed a chael eu cludo o gwmpas.




Proses treuliad sy’n torri moleciwlau bwyd cymhleth i lawr i greu rhai bach, hydawdd. Caiff yr holl adweithiau cemegol dan sylw eu rheoli gan gemegion arbennig o’r enw ensymau.


Term allweddol

Ensym Moleciwl biolegol sy’n gweithredu fel catalydd, gan gyflymu adwaith cemegol ond heb gymryd rhan ynddo.



Pa fwydydd sydd angen eu treulio?

Mae’r moleciwlau bwyd cymhleth yn ein deiet yn perthyn i dri chategori: 


	▶  brasterau, sy’n cael eu torri i lawr i roi glyserol ac asidau brasterog


	▶  proteinau, sy’n cael eu torri i lawr i roi asidau amino


	▶  carbohydradau – y prif un o’r rhain yw startsh, sy’n gadwyn anhydawdd o foleciwlau glwcos ac yn cael ei dorri i lawr i ffurfio moleciwlau glwcos unigol.




Mae glyserol, asidau brasterog, asidau amino a glwcos i gyd yn hawdd eu hamsugno i’r gwaed. Mae glwcos, glyserol ac asidau brasterog yn darparu egni, ond dydy asidau amino ddim yn cael eu resbiradu fel arfer. Yn lle hynny, maen nhw’n cael eu defnyddio fel defnyddiau crai i wneud proteinau newydd ar gyfer twf.


▶ Ensymau

Moleciwlau protein sy’n gweithredu fel catalyddion yw ensymau. Rhywbeth sy’n cyflymu adwaith cemegol yw catalydd. Dydy’r adwaith ddim yn ei newid, ond mae’n achosi i’r adwaith fynd yn gyflymach. Dyma rai ffeithiau pwysig am ensymau:


	▶  Mae ensymau’n gweithredu fel catalyddion, gan gyflymu adweithiau cemegol.


	▶  Dydy’r ensym ddim yn cael ei newid gan yr adwaith mae’n ei gatalyddu.


	▶  Mae ensymau’n benodol, sy’n golygu y bydd ensym penodol yn catalyddu un adwaith neu un math o adwaith yn unig.  


	▶  Mae ensymau’n tueddu i weithio’n well wrth i’r tymheredd gynyddu, ond os bydd y tymheredd yn rhy uchel, byddan nhw’n cael eu dinistrio (dadnatureiddio). Mae gan bob ensym dymheredd ‘optimwm’ lle mae’n gweithio orau (mae ensymau dynol yn gweithio orau ar dymheredd y corff, sef 37 °C).


	▶  Mae gwahanol ensymau’n cael eu dadnatureiddio ar dymereddau gwahanol.


	▶  Mae ensymau’n gweithio orau ar werth ‘pH optimwm’ penodol, sy’n amrywio ar gyfer ensymau gwahanol.




Sut mae ensymau’n gweithio

Mae ensymau yn gweithio ar gemegion o’r enw swbstradau. Er mwyn catalyddu adwaith, mae’n rhaid i’r ensym ‘gydgloi’ gyda’i swbstrad i ffurfio cymhlygyn ensym–swbstrad. Mae’n rhaid i siapiau’r ensym a’r swbstrad gyfateb i’w gilydd, fel eu bod nhw’n ffitio ei gilydd fel clo ac allwedd. Dyna pam mae ensymau’n benodol – dim ond gyda sylweddau sy’n ffitio yn eu safle actif maen nhw’n gallu gweithio.

Mae Ffigur 2.5 yn dangos y model ‘clo ac allwedd’ hwn. 


Termau allweddol

Cymhlygyn ensym–swbstrad Ensym a’i swbstrad(au) sydd wedi’u huno â’i gilydd.

Safle actif Y man ar foleciwl ensym lle mae’r swbstrad yn rhwymo.

Ffigur 2.5 Model gweithredu ‘clo ac allwedd’ ensymau. Sylwch bod ensym, mewn rhai adweithiau, yn catalyddu’r broses o dorri swbstrad i lawr yn ddau neu fwy o gynhyrchion, ond mewn adweithiau eraill mae’r ensym yn achosi i ddau neu fwy o foleciwlau swbstrad i uno i ffurfio cynnyrch un moleciwl



Effaith tymheredd a pH ar ensymau

Mae cynhesu ensym yn gwneud iddo weithio’n gyflymach i ddechrau, oherwydd bydd moleciwlau’r ensym a’r swbstrad yn symud o gwmpas yn gyflymach, ac felly’n cyfarfod ac yn uno’n amlach. Ond ar dymereddau uwch bydd yr ensym yn stopio gweithio’n gyfan gwbl.

Mae siâp moleciwl yr ensym yn bwysig. Bondiau cemegol sy’n dal ensym yn ei siâp. Mae tymheredd uchel ac amodau pH anaddas yn gallu torri’r bondiau hyn. Bydd hyn yn newid siâp y safle actif fel na fydd moleciwl y swbstrad yn gallu uno ag ef rhagor. Ni fydd yr ensym yn gweithio, ac rydyn ni’n dweud ei fod wedi dadnatureiddio. Mae ensymau gwahanol yn dadnatureiddio ar dymereddau gwahanol. Mae rhai ensymau’n dechrau dadnatureiddio ar tua 40 °C, mae’r rhan fwyaf yn dadnatureiddio ar tua 60 °C, a bydd berwi yn dadnatureiddio bron pob ensym. 

Mae Ffigur 2.6 yn dangos effaith tymheredd ar weithrediad ensym, ac mae Ffigur 2.7 yn dangos effaith pH. 

Ffigur 2.6 Effaith tymheredd ar ensymau

Ffigur 2.7 Effaith pH ar ensymau





[image: ] Profwch eich hun


	  6  Pam mae’n rhaid torri moleciwlau bwyd mawr i lawr i ffurfio rhai llai?


	  7  Pam mae’n rhaid troi moleciwlau anhydawdd yn rhai sy’n hydawdd mewn dŵr?


	  8  Beth yw’r moleciwlau syml sy’n cael eu ffurfio wrth dorri proteinau i lawr?


	  9  Mae ensymau yn ‘benodol’. Beth mae hyn yn ei olygu?


	10  Esboniwch pam mae tymheredd uchel yn dadnatureiddio ensymau.







▶ System dreulio bodau dynol

Caiff bwyd ei dreulio yn y system dreulio, neu’r coludd. Wrth i fwyd symud drwy’r system dreulio, mae’r cynhyrchion defnyddiol yn cael eu hamsugno i’r gwaed. Yn y diwedd, mae’r rhannau sydd ddim yn gallu cael eu treulio yn cael eu carthu ym mhen pellaf y coludd. Mae gan wahanol rannau o’r coludd swyddogaethau arbennig. Mae Ffigur 2.8 yn dangos adeiledd a swyddogaethau’r gwahanol rannau o’r system dreulio. Yn ogystal â’r coludd, mae’r system dreulio hefyd yn cynnwys rhai organau cysylltiedig (yr afu/iau, coden y bustl a’r pancreas). Mae tri cham yn y broses dreulio, ac mae’r rhain yn digwydd mewn gwahanol rannau o’r system: 


	1  Treulio – yn bennaf yn y geg, y stumog a’r coluddyn bach


	2  Amsugno i mewn i lif y gwaed – yn bennaf yn y coluddyn bach (bwyd) a’r coluddyn mawr (dŵr)


	3  Carthu – yn y rectwm (rhan isaf y coluddyn mawr) a’r anws.





Termau allweddol

Treuliad Y broses o ymddatod moleciwlau bwyd i wneud moleciwlau bach, hydawdd.

Amsugniad Symudiad moleciwlau bwyd o’r coludd i lif y gwaed.

Carthu Cael gwared ar ddefnyddiau heb eu treulio o’r corff.

Ffigur 2.8 Y system dreulio ddynol




Peristalsis

Er mwyn gwthio bwyd drwy eich system dreulio, mae tonnau o gyfangiadau cyhyrau yn symud ar hyd y coludd yn gyson. Peristalsis yw’r enw ar y tonnau hyn (Ffigur 2.9).

Pan mae’r cyhyrau crwn yn cyfangu yn union y tu ôl i’r bwyd, caiff y bwyd ei wthio ymlaen, yn debyg i wasgu past dannedd allan o diwb. 

Ffigur 2.9 Peristalsis yn y coludd




Bustl

Bustl yw’r hylif sy’n cael ei gynhyrchu gan yr afu/iau a’i storio yng nghoden y bustl. Pan fydd pryd sy’n cynnwys braster yn cael ei dreulio, bydd coden y bustl yn rhyddhau bustl i lawr dwythell y bustl i’r coluddyn bach. Dydy bustl ddim yn ensym, ond mae’n helpu’r ensym lipas yn y coluddyn bach i dreulio brasterau. Mae bustl yn emwlsio braster, gan ei hollti’n ddefnynnau bach sy’n rhoi arwynebedd arwyneb mwy i’r ensym lipas weithio arno (Ffigur 2.10).


Term allweddol

Emwlsio Torri defnynnau mawr o hylif yn rhai llai.



[image: ]
Ffigur 2.10 Effaith bustl ar frasterau





▶ Defnyddio cynhyrchion treuliad

Unwaith y mae sylweddau bwyd wedi cael eu treulio’n gemegion hydawdd, bach, maen nhw’n gallu treiddio drwy fur y coludd ac i mewn i lif eich gwaed, lle maen nhw’n cael eu cario o gwmpas y corff i gyd. Mae hyn yn digwydd yn y coluddyn bach. 

Mae’r corff yn amsugno ac yn defnyddio’r sylweddau hyn:


	▶  Glwcos yw’r prif ddarparwr egni yn y corff. Mae’n cael ei ffurfio pan fydd carbohydradau yn cael eu torri i lawr. Yna, bydd glwcos yn cael ei dorri i lawr gan resbiradaeth yn y celloedd.


	▶  Mae asidau brasterog a glyserol o frasterau hefyd yn cyflenwi egni. Mewn gwirionedd, mae brasterau yn cynnwys mwy o egni y gram na glwcos, ond caiff yr egni ei ryddhau’n araf. Am y rheswm hwn, mae brasterau’n ddefnyddiol i storio egni. 


	▶  Mae asidau amino o broteinau yn cael eu rhoi yn ôl at ei gilydd yn y corff i wneud proteinau newydd, i ffurfio llawer o gynhyrchion defnyddiol neu i’w defnyddio i wneud celloedd newydd yn ystod twf.





▶ Profion bwyd

Mae yna brofion cemegol am nifer o’r gwahanol grwpiau bwyd, gan gynnwys proteinau a charbohydradau (gyda phrofion penodol am startsh ac am glwcos).


	▶  Prawf am brotein – Ychwanegu cyfaint bach o hydoddiant biwret. Os oes protein yn bresennol, bydd lliw glas y biwret yn troi’n borffor.


	▶  Prawf am startsh – Wrth ychwanegu hydoddiant ïodin at startsh, mae lliw brown yr ïodin yn troi’n ddu–las.


	▶  Prawf am glwcos – Wrth wresogi hydoddiant sy’n cynnwys glwcos gyda hydoddiant Benedict glas, mae gwaddod lliw brics coch yn ffurfio. Prawf Benedict yw’r enw ar hyn (Ffigur 2.11). Y mwyaf o glwcos sy’n bresennol, y mwyaf o waddod sy’n ffurfio. Wrth i fwy a mwy o waddod ffurfio, mae’r lliw glas yn troi’n wyrdd i ddechrau, yna’n oren, yna’n lliw brics coch.





Term allweddol

Gwaddod Solid anhydawdd sy’n cael ei gynhyrchu yn ystod adwaith cemegol mewn hydoddiant.

Ffigur 2.11 Prawf Benedict





[image: ] Profwch eich hun


	11  Ym mha rannau o’r system dreulio y mae rhyw fath o amsugno’n digwydd?


	12  Beth yw enw’r broses sy’n symud bwyd drwy’r coludd?


	13  Sut mae bustl yn helpu i dreulio bwyd?


	14  Pam mae’n bwysig bod y corff yn derbyn asidau amino?


	15  Mae hydoddiant yn cael ei brofi gan ddefnyddio prawf Benedict, ac mae’n troi yn lliw brics coch. Beth mae hyn yn ei ddweud wrthych am yr hydoddiant?







[image: ] Gweithgaredd

Defnyddio model o’r coludd

Mae tiwbin Visking yn ddefnydd anfyw sy’n gweithredu fel pilen athraidd ddetholus, yn debyg i’r pilenni sy’n leinio’r coludd. Mae’n gadael i ronynnau bach fynd drwodd, ond nid gronynnau mawr. Gallwn ni ddefnyddio tiwbin Visking fel ‘model o’r coludd’.


Term allweddol

Pilen athraidd ddetholus Pilen sy’n gadael i rai sylweddau fynd drwyddi ond nid rhai eraill. Weithiau rydyn ni’n ei galw’n bilen ledathraidd neu’n bilen rannol athraidd.



Mae disgybl yn cydosod arbrawf gan ddefnyddio tiwbin Visking fel model o’r coludd. Mae Ffigur 2.12 yn dangos y cydosodiad.

Mae moleciwlau startsh yn fawr ac mae moleciwlau glwcos yn fach. Mae’r arbrawf yn cael ei adael am awr. Mae’r hylifau y tu mewn a’r tu allan i’r tiwbin Visking yn cael eu profi gan ddefnyddio’r prawf ïodin a’r prawf Benedict.


	1  Disgrifiwch y canlyniadau byddech chi’n eu disgwyl o’r prawf ïodin a’r prawf Benedict. 


	2  Rhowch resymau dros eich atebion.


	3  Ym mha ffyrdd mae tiwbin Visking: (a) yn fodel cywir o’r coludd dynol a (b) yn fodel anghywir o’r coludd dynol?




[image: ]
Ffigur 2.12 Cyfarpar sy’n cael ei ddefnyddio i fodelu amsugniad yn y coludd 







[image: ] Gwaith ymarferol penodol

Ymchwiliad i’r ffactorau sy’n effeithio ar weithred ensym

Mae disgybl yn ymchwilio i effaith tymheredd ar ensym. Mae ïodin yn ddangosydd sy’n troi’n ddu–las pan mae startsh yn bresennol, ond sy’n frown fel arall.

Yn yr ymchwiliad hwn, wrth i’r ensym amylas dorri lawr y startsh i ffurfio siwgr, mae’r hydoddiant du–las o startsh ac ïodin yn troi’n frown.

Y dull


	1  Rhoi 10 cm3 o hydoddiant startsh 1% mewn tiwb profi.


	2  Rhoi 2 cm3 o hydoddiant amylas 10% mewn ail diwb profi.


	3  Rhoi’r ddau diwb mewn baddon dŵr wedi’i osod ar 20 °C am 3 munud.


	4  Rhoi diferyn o ïodin mewn pantiau ar wahân ar deilsen arsylwi.


	5  Tynnu’r tiwbiau profi o’r baddon dŵr, ychwanegu’r amylas at yr hydoddiant startsh a dechrau’r stopwatsh.


	6  Ar unwaith, ychwanegu un diferyn o’r cymysgedd at y diferyn cyntaf o ïodin, a chofnodi lliw’r hydoddiant.


	7  Ailadrodd cam 6 bob munud am bum munud.


	8  Ailadrodd camau 1–7 ar 30 °C, 40 °C, 50 °C a 60 °C.




Dyma ganlyniadau’r disgybl gan ddangos lliwiau’r hydoddiannau ar y deilsen arsylwi:













	
Tymheredd (°C)


	
Amser ar ôl dechrau’r arbrawf (munudau)





	
	
0


	
1


	
2


	
3


	
4


	
5





	
20


	
Du–las


	
Du–las


	
Du–las


	
Du–las


	
Brown


	
Brown





	
30


	
Du–las


	
Du–las


	
Du–las


	
Brown


	
Brown


	
Brown





	
40


	
Du–las


	
Brown


	
Brown


	
Brown


	
Brown


	
Brown





	
50


	
Du–las


	
Du–las


	
Brown


	
Brown


	
Brown


	
Brown





	
60


	
Du–las


	
Du–las


	
Du–las


	
Du–las


	
Du–las


	
Du–las









Dadansoddi’r canlyniadau


	1  Beth yw’r newidynnau rheolydd yn yr arbrawf hwn?


	2  Pa dymheredd sy’n ymddangos ei fod yn dymheredd optimwm ar gyfer ensym amylas?


	3  Awgrymwch beth gallai’r disgybl ei wneud i gynyddu ei hyder yn yr ateb i gwestiwn 2.


	4  Esboniwch y canlyniadau ar 60 °C.


	5  Pa newidiadau allech chi eu gwneud i’r dull i brofi am effaith pH ar actifedd amylas?







[image: ] Crynodeb o’r bennod


	●  Pwrpas y system resbiradol yw darparu ocsigen a chael gwared ar garbon deuocsid.


	●  Mae’r system resbiradol yn cynnwys ceudod trwynol, tracea, bronci, bronciolynnau, alfeoli, ysgyfaint, llengig, asennau a chyhyrau rhyngasennol.


	●  Mae aer yn cael ei anadlu i mewn ac allan wrth i symudiadau’r cyhyrau rhyngasennol a’r llengig achosi newidiadau gwasgedd a newidiadau cyfaint, fel bod aer yn cael ei sugno i mewn neu ei orfodi allan o’r ysgyfaint.


	●  Mae gan aer mewnanadledig gyfansoddiad gwahanol i aer allanadledig.


	●  Treuliad yw’r broses sy’n torri moleciwlau mawr i lawr yn foleciwlau llai er mwyn iddynt gael eu hamsugno i’w defnyddio gan gelloedd y corff.


	●  Proteinau yw ensymau sy’n cael eu gwneud gan gelloedd byw ac sy’n cyflymu neu’n catalyddu cyfradd adweithiau cemegol yn y celloedd; defnyddir ensymau penodol ar gyfer pob adwaith.


	●  Mae gan bob ensym dymheredd optimwm a pH optimwm.


	●  Mae berwi yn dinistrio (dadnatureiddio) ensymau.

	●  Mae actifedd ensymau yn cynnwys gwrthdrawiadau moleciwlau; caiff hwn ei esbonio gan y model ‘clo ac allwedd’ o weithred ensym a ffurfio’r cymhlygyn ensym–swbstrad yn y safle actif.


	●  Caiff sylweddau bwyd hydawdd eu hamsugno drwy fur y coluddyn bach ac i mewn i lif y gwaed yn y pen draw.


	●  Gall tiwbin Visking weithredu fel ‘model o’r coludd’, ond mae gan y model ei gyfyngiadau.


	●  Mae brasterau wedi’u gwneud o asidau brasterog a glyserol, mae proteinau wedi’u gwneud o asidau amino, ac mae startsh wedi’i wneud o gadwyn anhydawdd o foleciwlau glwcos.


	●  Caiff brasterau, proteinau a charbohydradau eu torri i lawr yn ystod treuliad i ffurfio sylweddau hydawdd fel bod modd eu hamsugno nhw.


	●  Mae adeiledd y system dreulio ddynol yn cynnwys y geg, yr oesoffagws (llwnc), y stumog, yr afu/iau, coden y bustl, dwythell y bustl, y pancreas, y coluddyn bach, y coluddyn mawr a’r anws.


	●  Mae gan bob un o’r organau canlynol rôl ym mhroses treuliad: y geg, y stumog, y pancreas, y coluddyn bach, y coluddyn mawr.


	●  Proses yw peristalsis sy’n symud bwyd ar hyd y llwybr treulio.


	●  Mae bustl yn cael ei secretu gan yr afu/iau a’i storio yng nghoden y bustl ac mae’n cyfrannu at dorri brasterau i lawr.


	●  Mae asidau brasterog a glyserol o frasterau, a glwcos o garbohydradau, yn darparu egni tra bod angen asidau amino o broteinau wedi’u treulio i adeiladu proteinau yn y corff.


	●  Gall profion bwyd brofi am bresenoldeb startsh gan ddefnyddio hydoddiant ïodin, am glwcos gan ddefnyddio adweithydd Benedict ac am brotein gan ddefnyddio hydoddiant biwret.






▶ Cwestiynau enghreifftiol 


	
1  Mae Valonia ventricosa yn organeb ungellog anarferol sy’n byw yn y môr mewn ardaloedd trofannol ac isdrofannol. Mae’n byw mewn dyfnderau bas (80 m neu lai). Mae’r gell unigol yn fawr, hyd at tua 5 cm o hyd. Mae cellfur cellwlos, gwagolyn a llawer o gnewyll a chloroplastau gan y gell. Mae’n defnyddio ffurfiadau tebyg i wallt, o’r enw rhisoid, i lynu at greigiau. Mae ei faint mawr yn ei wneud yn hawdd i’w astudio ac mae gwyddonwyr wedi mesur crynodiadau’r ïonau yn y gwagolyn ac yn nŵr y môr o’i amgylch. Mae’r canlyniadau ar gyfer rhai o’r ïonau i’w gweld isod.









	
Ïon


	
Crynodiad 





	
	
Gwagolyn y gell


	
Dŵr y môr





	
Potasiwm


	
0.5


	
0.01





	
Calsiwm


	
0.002


	
0.01





	
Sodiwm


	
0.1


	
0.5









		  a)  Nodwch dair o nodweddion Valonia sydd i’w cael yng nghelloedd planhigion.  



	[3]



		  b)  Nodwch ddwy o nodweddion Valonia sy’n wahanol i gell planhigyn arferol.  



	[2]



		  c)  Edrychwch ar ddata’r crynodiad yn y tabl. Awgrymwch, gan roi rhesymau, sut mae pob un o’r ïonau’n mynd i mewn i’r gell (h.y. drwy gyfrwng trylediad neu gludiant actif).  



	[4]



		ch)  Pa un o’r ïonau sy’n dangos y gwahaniaeth crynodiad mwyaf rhwng dŵr môr a gwagolyn y gell?



	[1]









	
2  Mae dau ddyn, Hefin a Carwyn, yn rhedeg ar felin droedlath (treadmill) am 8 munud, ac mae eu cyfraddau anadlu yn cael eu monitro. Yn anaml y mae Hefin yn gwneud unrhyw ymarfer corff egnïol, ond mae Carwyn yn hyfforddi’n rheolaidd. Mae’r graff isod yn dangos eu cyfraddau anadlu cyn, yn ystod ac ar ôl yr ymarfer corff hwn.

	  a)  Nodwch ddau wahaniaeth rhwng data Hefin a data Carwyn.  




	[2]



	
	  b)  Pam mae’n bwysig cymryd cyfradd anadlu’r ddau ddyn wrth orffwys cyn dechrau’r ymarfer corff?  




	[1]



	
	  c)  Beth yw’r gwahaniaeth rhwng cyfraddau anadlu Hefin a Carwyn ar ddiwedd y cyfnod ymarfer corff?  




	[1] 



	
	ch)  Pam mae ymarfer corff yn cynyddu cyfradd anadlu?




	[4]



	
	  d)  Mae’n debygol bod cyhyrau coesau Hefin a Carwyn wedi troi at resbiradaeth anaerobig yn ystod yr ymarfer hwn. Pam nad yw hyn yn gallu parhau am gyfnod hir?   




	[2]













	
	3    a)  Enwch y ffurfiadau sydd wedi’u labelu yn y diagram o’r system resbiradol ddynol.




	[5]

	  b)  Enwch y ffurfiadau yn y system resbiradol lle mae cyfnewid nwyon yn digwydd.  




	[1]



	
	  c)  Nodwch a ydy’r gosodiadau canlynol yn gywir neu’n anghywir.




	[5]



	
	i)    Mae mwy o anwedd dŵr mewn aer mewnanadledig nag mewn aer allanadledig.




	



	
	ii)   Cyhyr yw’r llengig.




	



	
	iii)  Wrth allanadlu, mae’r llengig yn symud tuag i lawr.




	



	
	iv)  Mae cyfaint y thoracs yn newid wrth i ni anadlu.




	



	
	v)   Wrth fewnanadlu, mae’r gwasgedd yn yr ysgyfaint yn is na gwasgedd yr aer y tu allan.




	





	4  Mae arbrawf yn cael ei gydosod i ymchwilio i sut mae ensym amylas yn gweithio. Mae’r ensym amylas yn catalyddu ymddatodiad startsh i roi glwcos. Mae’r cyfarpar yn cael ei gydosod fel sydd i’w weld yn y diagram. 


	
Mae’r arbrawf yn cael ei adael am 1 awr ar dymheredd ystafell (22 °C). Ar ôl yr amser hwnnw, mae hydoddiant ïodin yn cael ei ychwanegu at bob tiwb.

Dyma’r canlyniadau:








	
Tiwb profi


	
Lliw ar ôl ychwanegu ïodin





	
A


	
Brown





	
B


	
Du–las





	
C


	
Du–las













	
	  a)  Esboniwch y canlyniadau gwahanol yn nhiwbiau profi A a B.  




	[4]



	
	  b)  Pa newidynnau y mae angen eu rheoli yn yr arbrawf hwn?  




	[4]



	
	  c)  Esboniwch ddiben tiwb profi C.  




	[1]



	
	ch)  Mae disgybl yn awgrymu y byddai wedi bod yn well cynnal yr arbrawf ar 30 °C. Pa newidiadau fyddech chi’n disgwyl eu gweld yn y canlyniad pe bai’r disgybl wedi gwneud hyn?




	[2]



	
	  d)  Mae bara yn cynnwys llawer o startsh ond hefyd swm bach o glwcos. Pan fyddwch chi’n bwyta bara, bydd angen treulio’r startsh ond nid y glwcos. Esboniwch pam.




	











3    Sail cysyniadau egni


Mae defnyddio a throsglwyddo egni yn bwysig yn ein bywydau pob dydd. Mae’r trosglwyddiadau egni pwysicaf yn ymwneud â thrydan. Mae tua 73% o’r trydan sy’n cael ei gynhyrchu yng Nghymru yn dod o losgi tanwyddau ffosil, sy’n cynhyrchu nwy carbon deuocsid – nwy tŷ gwydr sy’n cyfrannu at gynhesu byd-eang. Bydd defnyddio trydan yn fwy effeithlon yn ein helpu ni i gyd.


▶ Pam mae trydan yn ddefnyddiol mewn bywyd modern?


	▶  Mae’n hawdd defnyddio trydan i drosglwyddo egni i storau egni defnyddiol.


	▶  Mae cerrynt trydanol yn teithio’n dda drwy wifrau metel, felly mae’n hawdd ei symud dros bellteroedd hir o lle mae’n cael ei gynhyrchu i lle mae ei angen. 


	▶  Mae’n hawdd cynhyrchu trydan o storau egni fel yr egni cemegol sydd wedi’i storio mewn batrïau.





[image: ] Profwch eich hun


	1  Faint o’r trydan sy’n cael ei gynhyrchu yng Nghymru sy’n dod o danwyddau ffosil?


	2  Beth yw’r tri rheswm pam mae trydan mor ddefnyddiol i ni?


	3  Nodwch y ffurf egni sy’n cael ei gyflenwi i orsaf drydan a’r allbwn egni defnyddiol.







▶ Trosglwyddiadau egni a gwresogi

Mewn gorsaf drydan, gwresogi sy’n gyrru trosglwyddiadau egni. Mae egni’n symud o fan â thymheredd uchel i fan â thymheredd isel.


Yn Ffigur 3.1, mae glo yn cael ei losgi yn y ffwrnais ar dymheredd uchel. Mae’r egni’n creu symiau mawr o ager yn y boeler, sydd ar dymheredd is na’r ffwrnais. Mae’r ager yn symud i’r tyrbin sy’n oerach fyth, gan droi’r generadur a generadu trydan. Mae’r ager yn cael ei drawsnewid yn ôl yn ddŵr yn y cyddwysydd, sef rhan oeraf y system ar y tymheredd isaf.

[image: ]
Ffigur 3.1 Diagram o orsaf drydan glo nodweddiadol 




▶ Pŵer trydanol 

‘Pŵer’, wedi’i fesur mewn watiau, W, yw cyfradd trosglwyddo egni mewn dyfais o un storfa i rai eraill − faint o egni (mewn jouleau, J) mae’r ddyfais yn gallu ei drosglwyddo bob eiliad (s):

Term allweddol

Pŵer Cyfradd trosglwyddo egni o un ffurf i ffurfiau eraill mewn dyfais.



Pŵer trydanol yw cyfradd troi storau egni yn drydan mewn dyfais drydanol. Dyna hefyd yw cyfradd trosglwyddo trydan yn ffurfiau egni defnyddiol mewn dyfais, fel tegell.

Gallwn ni gyfrifo pŵer trydanol dyfais drwy luosi foltedd (mewn foltiau, V) a cherrynt (mewn ampiau, A) y ddyfais â’i gilydd:

[image: ] Enghreifftiau wedi eu datrys


	1  Mae gan wyntyll gludadwy fach bŵer o 15 W. Mae’n rhedeg am 5 munud (300 s). Cyfrifwch yr egni sy’n cael ei drosglwyddo.


	2  Cyfrifwch bŵer bwlb golau 12 V gyda cherrynt 0.5 A yn llifo drwyddo.


	3  Mae pŵer peiriant torri gwair 230 V yn 2000 W. Cyfrifwch y cerrynt sy’n llifo drwy’r peiriant torri gwair.




Atebion


	1  [image: ]


	2  [image: ]


	3  [image: ]







▶ Effeithlonrwydd egni

Pan mae ffôn symudol yn gweithio, mae’n gwastraffu rhywfaint o egni drwy wresogi, sy’n achosi i’r batri a’r ffôn gynhesu. Mae batrïau ffonau symudol yn dda iawn am wneud eu gwaith: am bob 100 J o egni cemegol sydd wedi’i storio yn y batri, mae 98 J yn cael ei drosglwyddo’n drydan, a dim ond 2 J sy’n cael ei wastraffu. Gan fod y batrïau’n trosglwyddo cymaint o’r egni cemegol sydd wedi’i storio ynddyn nhw’n drydan defnyddiol (ac yn gwastraffu ychydig iawn), rydyn ni’n dweud eu bod nhw’n effeithlon iawn. 

Fel arfer, byddwn ni’n mynegi effeithlonrwydd dyfais neu broses fel canran (%). Mae effeithlonrwydd gorsaf drydan nwy, er enghraifft, tua 30%. Os yw dyfais yn trawsnewid yr holl egni mewnbwn sydd ar gael iddi yn egni allbwn defnyddiol, mae ei heffeithlonrwydd yn 100%. Y mwyaf effeithlon yw dyfais, y lleiaf o egni sy’n cael ei wastraffu.


Term allweddol

Effeithlonrwydd Cymhareb yr egni (neu’r pŵer) sy’n cael ei drosglwyddo’n ddefnyddiol / cyfanswm yr egni (neu’r pŵer) sy’n cael ei gyflenwi; fel arfer, caiff ei fynegi fel canran.



Rydyn ni’n defnyddio’r fformiwla ganlynol i gyfrifo effeithlonrwydd:

[image: ] Enghreifftiau wedi eu datrys


	1  Mae’r batri mewn ffôn symudol yn dal 18 000 J o egni. Os yw’r batri’n trosglwyddo 16 000 J yn ddefnyddiol ac yn gwastraffu 2000 J, beth yw effeithlonrwydd y batri?


	2  Mae gorsaf drydan yn trosglwyddo trydan i’r Grid Cenedlaethol gyda phŵer o 60 MW. Mae cyfanswm o 200 MW o bŵer yn cael ei gyflenwi drwy losgi glo. Beth yw effeithlonrwydd yr orsaf drydan?

	3  Mae effeithlonrwydd panel solar wedi’i nodi fel 30%. Mae’r panel yn trosglwyddo 180 W o bŵer defnyddiol. Beth yw cyfanswm y pŵer mae golau’r haul yn ei gyflenwi i’r panel?




Atebion


	1  Cyfanswm yr egni sy’n cael ei gyflenwi = 18 000 J


	Egni defnyddiol sy’n cael ei drosglwyddo = 16 000 J




[image: ]


	2  Cyfanswm y pŵer sy’n cael ei gyflenwi = 200 MW


	Pŵer defnyddiol sy’n cael ei drosglwyddo = 60 MW




[image: ]

	3  Effeithlonrwydd = 30%


	Pŵer defnyddiol sy’n cael ei drosglwyddo = 180 W




[image: ]


	Ad-drefnu:




 [image: ]




[image: ] Profwch eich hun


	4  Mae bylbiau A, B ac C yn y tabl isod i gyd yn rhyddhau yr un allbwn golau. 













	
Math o fwlb


	
Pŵer defnyddiol sy’n cael ei drosglwyddo (W)


	
Cyfanswm y pŵer sy’n cael ei gyflenwi (W)


	
% Effeithlonrwydd





	
A


	
1.5


	
50


	



	
B


	
1.5


	
15


	



	
C


	
1.5


	
2.0


	






	  a)  Cyfrifwch effeithlonrwydd pob math o fwlb.


	  b)  Pa fath o fwlb fyddech chi’n ei osod yn eich ystafell wely? Esboniwch eich ateb.


	  c)  Mae bwlb C yn cael ei ddefnyddio mewn tortsh am 120 s. Cyfrifwch yr egni defnyddiol sy’n cael ei drosglwyddo.


	ch)  Mae gan bedwerydd bwlb, CH, foltedd o 4.5 V â cherrynt o 3.0 A yn rhedeg drwyddo. Cyfrifwch bŵer bwlb CH. 





	
5  Mae tyrbin gwynt mawr yn trosglwyddo 0.50 MW o bŵer defnyddiol. Cyfanswm y pŵer mae’r gwynt yn ei gyflenwi yw 0.75 MW. Cyfrifwch:


	a)  effeithlonrwydd y tyrbin gwynt.


	b)  faint o bŵer gwynt mae’r tyrbin yn ei wastraffu.











▶ Diagramau Sankey

Mae diagramau Sankey yn dangos trosglwyddiadau egni (neu bŵer) ar ffurf diagram. Rydyn ni’n eu lluniadu nhw wrth raddfa i ddangos swm cymharol neu ganrannol yr egni sy’n cael ei drosglwyddo. Mae lled y barrau ar y diagram Sankey yn cynrychioli maint yr egni, felly i ganfod yr effeithlonrwydd mae angen cymharu lled y bar egni defnyddiol â lled y bar cyfanswm egni mewnbwn.


Term allweddol

Diagram Sankey Ffordd o ddangos trosglwyddiadau egni mewn diagram. Y lletaf yw bar y diagram yn unrhyw bwynt, y mwyaf o egni sy’n cael ei drosglwyddo.




[image: ] Enghraifft wedi ei datrys

Lluniadwch ddiagram Sankey ar gyfer bwlb golau egni-effeithlon. Bob eiliad, caiff 10 J o egni ei drosglwyddo i’r bwlb. Mae 2 J yn cael ei allbynnu fel golau defnyddiol, ac 8 J yn cael ei wastraffu.

Ateb

Lluniadwch y diagram Sankey hwn fel bod y bar mewnbwn yn 10 uned o led, y bar defnyddiol yn 2 uned o led, a’r bar egni gwastraff yn 8 uned o led. Fel arfer, mae’r egni sy’n cael ei drosglwyddo mewn ffordd ddefnyddiol yn mynd ar hyd top y diagram (fel bar syth) a’r egni gwastraff yn crymu i lawr oddi tano. O’r 10 J o egni mewnbwn, dim ond 2 J sy’n cael ei allbynnu fel golau defnyddiol, felly dim ond 20% yw effeithlonrwydd bylbiau golau ‘egni isel’!

[image: ]
Ffigur 3.2 Diagram Sankey ar gyfer bwlb egni-effeithlon







[image: ] Profwch eich hun


	6  Mae effeithlonrwydd bwlb golau LED yn 80%. Mae cyfanswm o 100 J o egni’n cael ei gyflenwi i’r LED. Mae 80 J yn cael ei drosglwyddo’n ddefnyddiol a 20% yn cael ei wastraffu. Lluniadwch ddiagram Sankey ar gyfer y bwlb hwn.


	
7  Mae Ffigur 3.3 yn dangos diagram Sankey ar gyfer brwsh dannedd trydanol. Mae 55 J o egni’n cael ei drosglwyddo’n ddefnyddiol. 


	a)  Cyfrifwch gyfanswm yr egni sy’n cael ei gyflenwi i’r brwsh dannedd trydanol.


	b)  Cyfrifwch effeithlonrwydd % y brwsh dannedd trydanol.








[image: ]
Ffigur 3.3 Diagram Sankey ar gyfer brwsh dannedd trydanol 







[image: ] Enghreifftiau wedi eu datrys

Mae disgybl yn cynnal ymchwiliad i effeithlonrwydd egni tegell. Mae’n arllwys 1 kg o ddŵr i’r tegell ac yn cysylltu’r tegell â’r prif gyflenwad gan ddefnyddio plwg effeithlonrwydd egni. Mae tymheredd y dŵr ar y dechrau yn 15 °C ac mae’n berwi ar 100 °C. Mae’r hafaliad canlynol yn rhoi’r egni defnyddiol sy’n cael ei drosglwyddo i’r dŵr o’r tegell:

egni sy’n cael ei drosglwyddo mewn ffordd ddefnyddiol (J) = màs y dŵr (kg) × 4200 × newid mewn tymheredd (°C)

Mae’r plwg effeithlonrwydd egni yn mesur cyfanswm yr egni sydd wedi’i gyflenwi fel 446 250 J.


	a)  Cyfrifwch y newid yn nhymheredd y dŵr.


	b)  Cyfrifwch yr egni defnyddiol mae’r tegell yn ei gyflenwi.


	c)  Cyfrifwch effeithlonrwydd % y tegell.




Atebion


	a)  newid tymheredd = tymheredd terfynol − tymheredd cychwynnol     = 100 °C − 15 °C = 85 °C


	b)  [image: ]


	c)  [image: ]







[image: ] Gwaith ymarferol penodol

Ymchwiliad i effeithlonrwydd trosglwyddo egni mewn cyd-destunau trydanol

Mae disgybl yn modelu effeithlonrwydd yr egni sy’n cael ei drosglwyddo o degell gan ddefnyddio gwrthydd a bicer o ddŵr.

Mae Ffigur 3.4 yn dangos diagram o gyfarpar y disgybl.

[image: ]
Ffigur 3.4 Diagram o’r cyfarpar sy’n cael ei ddefnyddio i fesur effeithlonrwydd trosglwyddiadau egni o elfen wresogi



Y dull


	1  Rhoi 200 cm3 o ddŵr yn y bicer a chynnau’r cyflenwad pŵer c.u. 12 V.


	2  Mesur a chofnodi tymheredd y dŵr bob 60 eiliad am 600 eiliad.


	
Mae’r disgybl yn casglu’r canlyniadau isod:








	
Amser / eiliadau


	
Tymheredd / °C





	
0


	
20





	
60


	
21





	
120


	
22





	
180


	
23





	
240


	
24





	
300


	
25





	
360


	
26





	
420


	
28





	
480


	
30





	
540


	
32





	
600


	
34













Dadansoddi’r canlyniadau


	1  Lluniwch graff o amser (echelin-x) yn erbyn tymheredd (echelin-y). Dechreuwch eich echelin-y ar 15 °C a’i gorffen ar 35 °C.


	2  Cyfrifwch y cynnydd yn nhymheredd y dŵr.


	
3  Cyfrifwch gyfanswm yr egni mae’r gwrthydd yn ei gyflenwi i’r dŵr gan ddefnyddio’r hafaliad:

[image: ]



	
4  Cyfrifwch yr egni sy’n cael ei drosglwyddo mewn ffordd ddefnyddiol i’r dŵr gan ddefnyddio’r hafaliad:

[image: ]



	
5  Cyfrifwch effeithlonrwydd % y gwrthydd gan ddefnyddio’r hafaliad:

[image: ]

